Reglur um styrki vegna endurgerðar heimtraða 

við íbúðarhús í Reykjavík
1. gr.

Reglur þessar taka til styrkja vegna endurgerðar heimtraða við íbúðarhús í Reykjavík sem eru á einkalóðum en með áhvílandi kvöðum um umferðarrétt annarra.

2. gr.

Styrkjum samkvæmt reglum þessum er ætlað að hvetja lóðarhafa og umferðarréttarhafa til að ganga frá og sinna endurbótum á heimtröðum í einkaeign. Í þeim tilfellum þar sem ágreiningur er um skyldur lóðarhafa um endurbætur á heimtröðum með umferðarrétti, þá geta lóðarhafar og umferðarréttarhafar sameiginlega sótt um slíkan styrk og samið innbyrðis sín á milli um skiptingu þess kostnaðar sem er umfram styrkfjárhæð.

3. gr.

Styrkirnir ná eingöngu til þeirra svæða sem ganga skal frá með bundnu slitlagi og eru veittir til endurbóta og endurgerðar en ekki stofnframkvæmda. Styrkirnir taka eingöngu til framkvæmda sem unnar eru eftir 1. janúar 2005.

4. gr.

Árlega reiknar Umhverfis- og samgöngusvið fermetraverð fyrir áætlaðan framkvæmdarkostnað við endurgerð yfirborðs heimtraða. Áætlaður kostnaður er fermetraverð margfaldað með stærð styrkhæfs svæðis. Umhverfis- og samgöngusvið setur sér vinnureglur (sjá fylgiskjal) samþykktar í borgarráði Reykjavíkur um forgangsröðun styrkja m.t.t. tegundar heimtraðar, ástands og aldurs bygginga.

5. gr.

Styrkirnir eru ákvarðaðir hlutfallslega af áætluðum kostnaði samkvæmt gr. 4 hér að framan með tilliti til fjölda fermetra íbúðahúsa að meðtöldum bílskúrum samkvæmt skráningu Fasteignamats ríkisins innan þess svæðis sem umferðarrétturinn nær til á eftirfarandi hátt:

• (90)% af kostnaði fyrir fyrstu (1500) m2 bygginga.

• (70)% af kostnaði fyrir næstu (1500 - 2500) m2 bygginga.

• (50)% af kostnaði fyrir (2500) m2 og þar yfir.

6. gr.

Árlega auglýsir Umhverfis- og samgöngusvið eftir umsóknum um styrki til endurgerðar heimtraða í Reykjavík og skal þeim skilað til skrifstofu Umhverfis- og samgöngusviðs á sérstökum eyðublöðum innan tiltekins frests. Styrkir eru veittir árlega en fjöldi þeirra takmarkast af fjárveitingum borgarstjórnar hverju sinni.

7. gr.

Gangur mála við styrkveitingu er eftirfarandi:

1. Auglýst er eftir umsóknum um styrki.

2. Eigandi/eigendur/umferðarréttarhafar senda umsókn á þar til gerðu eyðublaði. Ef um fjöleignahús er að ræða sækir húsfélag um.

3. Fulltrúi Umhverfis- og samgöngusviðs skoðar viðkomandi lóð(ir), staðfestir stærðir og styrkhæfi umsóknar.

4. Skrifstofa Umhverfis- og samgöngusviðs tilkynnir innan 2ja mánaða frá lokum auglýsts umsóknarfrests, hvort umsókn sé styrkhæf og hvort styrkur komi til útborgunar m.v. samþykktar fjárveitingar borgarráðs.
5. Þegar framkvæmdum er lokið skal það tilkynnt til Umhverfis- og samgöngusviðs. Umhverfis- og samgöngusvið staðfestir að framkvæmdum sé lokið.
6. Innan 2ja mánaða frá úttekt Umhverfis- og samgöngusviðs skal Reykjavíkurborg greiða út styrkinn.
7. Framkvæmd er einungis styrkhæf á 20 ára fresti.

8. gr.

Ef framkvæmd er ekki lokið innan 2ja ára frá því styrkur er samþykktur fellur styrkveiting niður og verður þá að sækja um styrk að nýju.

9. gr.

Styrkveitingar samkvæmt reglum þessum skuldbinda Reykjavíkurborg á engan hátt með tilliti til viðhalds eða reksturs heimtraðarinnar.

10. gr.

Ágreiningsmálum varðandi styrkveitingar samkvæmt reglum þessum getur lóðareigandi skotið til umhverfis- og samgönguráðs Reykjavíkur

Reglur þessar voru samþykktar í borgarráði Reykjavíkur 

Styrkir til endurgerðar heimtraða - Vinnureglur við úthlutunar:

1. gr.

Ákvörðun fermetraverðs:

Við endurgerð heimtraðar skal reikna kostnað við kantsteina beggja vegna, malbik og jöfnunarlag. Alltaf skal reikna kostnað sem malbiksslitlag þó teikningar sýni annað t.d. hellur. Ekki skal taka tillit til kostnaðar við að fjarlægja eldra slitlag, endurnýjun lagna, frekari jarðvegskipta, stoðveggja o.þ.h. Áætlaður kostnaður er einingarverð margfaldað með stærð styrkhæfs svæðis.

2. gr.

Styrkhæfi svæða:

Aðeins þau svæði eru styrkhæf sem sýnd eru á lóðablöðum sem aksturssvæði með kvöð um umferð annarra en lóðarhafa. 

Bílastæði eru ekki styrkhæf.

Heimtröðum skal skipt í 2 flokka:
Stig tilforgangsröðunar

1. Heimtröð á eigin lóð





(20)

2. Heimtröð er sérstök lóð (með/án leikvallar/bílastæða) 

(10)

3. gr.

Ástandsmat:

Umhverfis- og samgöngusvið skal ástandsmeta allar heimtraðir sem sótt er um styrk fyrir. Ástand skal metið til eftirfarandi flokka:

Einkunn 
Lýsing 






  
 Stig til forgangsröðunar

Sæmilegt 
Yfirborðsfrágangur þarfnast endurbóta, endurnýjun aðkallandi       

(10)

Lélegt 

Skemmdir í yfirborðsfrágangi, endurbætur brýnar                         

(30)

Afleitt 

Malarslitlag eða miklar skemmdir í yfirborðsfrágangi, endurbætur nauðsynlegar
(50)

4. gr.

Forgangsröð styrkja: 







Stig til forgangsröðunar

Ákveða skal forgangsröð styrkja með því að leggja saman stig samkvæmt eftirfarandi töflu:

Tegund heimtraða 







(sjá að ofan)

Ástandi heimtraða 







(sjá að ofan)

Aldri heimtraða hvenær húsin voru byggð, 
(miðað er við útgáfu lóðarleigusamning).

Elsta hús lagt til grundvallar. 






Aldur/5

Sá sem fær flest stig er fremstur í forgangsröðinni.

Í sérstökum tilvikum er Umhverfis- og samgöngusviði heimilt að víkja frá ofangreindum reglum.

